
 كاردووك  ژ پرچا  خوه  پڕ هه ز دكر.
 ژ به ر چاڤێن وی بگره ، هه یا ســه رێ  
تلیا پێیێ وی ب پرچه كه  ره ش و گوڕ 
ڤه  هاتبــوو پێچاندن. ژ به ر ڤێ پرچا 
-مینــا روویێ زه ڤیه ك بهــارێ-  زێده  
كنــج )جلوبه رگ(  ل خوه  نه دكر. ب 
ڤی ئاوایی ژ مه ســره فا كنجان خلاس 
بووبوو. لێ  فه یدا  پرچا لاشێ وی ب 

ڤێ یه كێ ته نێ نه دما. 
 ل هه ره مــا  كــو كاردووك  لێ دژیا، 
زڤســتانێ ســار، به رف و باهۆزێن پڕ 
دژوار  دقه ویمن. ل به ر سر و سه رمایێ 
ڤان زڤستانان پارێزگه هه كه  سروشتی 
بوو پرچا به ده نا وی. باندۆرا به رف و 
باگه رێ ل پرچا كاردووك كار نه دكر. 
شه ڤێن زڤستانێ یێن درێژ وه كی چار 
كولاڤان ئــەو و ژنا وی گه رم دكر ڤێ 

پرچێ.  
هاڤینێ ژی كو ل ســه ر كه ڤر كوچكا 
روودنشــت، پرچــێ رۆلا منده ره كــه  
نه رمــك دگــرت. د ئێڤارێــن گه رم ده  
ڤزینا كێزك، زه ركتك، و كه رمێشــان 
بــوو. تــو كه رمێشــی هه تــا نهــا ب  

پرچا 
وه ندابوویی

مهه مه ت سارمان

كاردووك ڤه نه دابوو. كو كه رمێشــه ك بهاتا ژی ژ بۆ پێڤه دانا لاشــێ 
كاردووك، د نــاڤ ڤــێ پرچا گــوڕ و ره ش ده  وه ندادبــوو؛ مینا كو 

بكه ڤه  ده فكه كه  )كه مین( پیرهه بۆكه كی دمر و دچوو.
جار جاران بچوویا مێڤانتیه كی، كو مالخوێ مالێ دخواست مینده رێ 
ده ینــه  )بنێ كاردووك؛ "كاردووك دگــۆت، نا برێ  من پرچا قوونا 
من دوو بهســتە نــه  هه وجه یێ مینده رێن وه یــه ." ئە ڤ گۆتنا وی ل 
ده ردۆران به لاڤببــوو و ژ بــه ر ڤــێ ســه ده مێ ژێ ره  دهاتــه  گۆتن 
"دوو بهســت". كاردووك جــاران ئاجز ببوویا ژی، ژ به ر ڤێ له قه بێ 
لــێ دســا ژی ده نگێ خــوه  نه دكر. ده ما  كو ژ نــاڤ زه ڤیێ، ژ كار 
ڤه دگه ریا  مالا خوه ، ئاڤا خوه  دكه لاند، دكه ته  پێشــۆیه كی ســه رێ 
خوه  دشووشــت و شــه یه كی مه زن ددا ده ست ژنا  خوه ، پرچا خوه  
ددا شه هكرن. كێفا كاردووك پڕ ژ ڤێ شه هكرنا پرچا خوه ره  دهات، 
لاشــێ وی رهه ت دبوو، وه ســتاندن و به تلانیا وی ب ده ڤێ شه هیره  

دهاته  خوارێ و وندا دبوو. 
     جاره كــی ل ناڤــا گوند كووچكه كی دوڕ، وه ریســقه تاندی خوه  
شــاش كر و ئێریشێ كاردووك كر، ده ڤ ئاڤیتێ؛ لێ ده ڤێ كووچك 
ئەنجــاخ ژ پرچــا وی گرتبــوو؛ پشــتره  پــرچ ژ ده ڤــێ كووچك ب 
هێسانی فلتیبوو. كووچك چه ند جاران دیسا ب ئارمانجا گه زكرێنێ 
ته ڤگه ریابــوو، لــێ د داویــا داویــێ ده  ده ڤ ژ كاردووك به ردابوو و 
چووبوو. كاردووك هنه ك جاران ژ ژنا خوه ره  كو په سنێ پرچا خوه  
ددا و دگــۆت: "گــدی، تــو دزانی ڤێ پرچا من چه نــد جاران ئەز ژ 
ده ست، ده ڤ و له پێن، گور، هرچ و سه یان خلاس كرمه . ئاخ ئەڤ 
پرچا من ئەز چ بكم، نكارم هه قێ وێ بدم." پشــتی ڤێ ئاخافتنێ، 
ژنا خوه  ب دله كی گه رم و ب جۆشه كه  شه هوانی هه مبێز دكر. مینا 
لهێفه كێ خوه  دكشانده  سه ر ژنا خوه  و ب هه ڤ شادبوون و رادزان. 
ســبه ترێ ب هــه ڤ دوو ره  رادبوون خورینیا  خــوه  دكرن، دچوون 

ئالفێ په ز و ده وارێن خوه  ئاماده  دكرن.
كاردووك ژ ســه ده ما پرچــا لاشــێ خــوه  ژ ناڤ زارۆكاتیــا خوه  و 
ژ هه ڤالێــن خــوه  زوو قه تیابوو و ده ســت ژ له یســتك، خه مســاریا 

زارۆكاتیــێ به ردابــوو، زووتر كه تبوو ناڤ جڤاكا مه زنان و زوو مه زن 
بووبوو. هه رتم سه رگران، به ده پ، ژیانا خوه  دۆماندبوو. د بچووكاتیا 
خوه  ده  بێشانسی گه له ك جاران بووبوو مێڤانێ كاردووك هه رتم دۆرا 
وی  گه ریابوو و بووبوو به لا ســه رێ وی. باڤێ وی د چار ســالیا وی 
ده  بێســه ده م، بێشۆپه كه   نه خواشــیه كێ دیار ئێڤارێكی د خه و ده  
مربوو. دێیا كاردووك پشتی مرنا مێرێ خوه  ئێدی مێر نه كربوو، ب 
دێنگ  ژیانا خوه  بێپه ژن دۆماندبوو. كاردووك قه ت ژ بن گۆتنا دێیا 
خوه  ده رنه كه تبوو، نه  نه ســی، نه  به رادایتی، نه  ژی تۆلازی كربوو. 
هه رتم دچوو  به ر ده وار و په زێن خوه . ژخوه  د دوانزده ه  سالیا خوه  
ده  وه كی یه كی هه ژده ه ســالی دخویا. ته ڤگه رێن سه رگران، ده ست 
و له پێن مه زن، پرچه كه  گور، سمبێله كی زوو شینبووییی، كاردووك 
وه كی مێره كی ئەزه پ ددان شــان. ســال ب ســالان پرچا كاردووك 
زێــده ، به ژنــا وی بلند دبوو، ژ به ر ڤێ یه كێ ژی كاردووك زوو هات 
زه وجاندن. لێ دیا كاردووك ساله كی پشتی زه واجا كاردووك كه ت، 
مر. پشتی مرنا دێیا خوه  كاردووك، یه ك سالی ته ڤ ژنا خوه  رانه زا، 
نه كه نیا، خه مگین و هه رتم كه له گیری بوو. گاڤا باڤێ وی مربوو زێده  
به رنه كه تبوو لێ مرنا  دێیا وی ئەو بێزار، ته نگه زار و بێته بات كربوو. 
ژ بــۆ كــو مرنا دێیا خوه  ژ بیر بكه  ژنا كاردووك د ڤێ پێڤاژۆیێ ده  
گه لــه ك ئالكاریــا مێرێ خوه  دكر، ژ به ر كو  پڕ ژ كاردووك و پرچا 

كاردووك هه ز دكر.
 ئــە رێ، كێفــا ژنــا كاردوك ژی ژ پرچــا كاردووك ره  دهات. ژ به ر 
ڤێ یه كێ هه ر رۆژ  دشووشــت، شــه ه دكر، مســت ددا ڤێ پرچێ. 
پرچــا ژنــا وی ژی هه بوو، لێ ل به ر پرچــا كاردووك قه ت نه دهاته  
هه سباندن. ته  پرچا وێ كۆم بكرا ئەنجاخ وه كه  سمبێلێ به ر پۆزێ 

كاردووك دبوو.
ده م و ژیانــا وان ب ئارامــی ده رباس دبوو. لــێ هێ تو زارۆكێ وان 
چێنه بووبــوون. ته نێ ده ردێ وان ئــەڤ یه ك بوو. چقاس چووبوون 
بــه ر شــێخ و مه لان چاره یــه ك نه دیتبــون ژ كولا خــوه  ره . لاچك 
و پاچــك ب داران ڤــه  گــرێ دابــوون، ده رمان و گهایێــن ئەجێب، 

ته حمخراب خوه ربوون، گه له ك پێشــنیاز، كه ڤنه شۆپیێن مه زنان ب 
كار ئانیبوون؛ لێ دیسا زارۆكێن وان چێنه دبوو. دلێ كاردووك هه بوو 
كو رۆژه كی هه ره  باژێر، دفكری، كو هه ره  باژارێ مه زن به لكی ژ كولا 
خوه ره   ده رمانه كی بدیتا. پشــتی كو بریارێ دگره ، ڤێ  فكرا خوه  
ژ ژنــا خــوه  ره  ژی دبێژه . "ئه ز ئێ هــه رم باژێر، دڤێ باژار جهه كی 
پــڕ مه زن بــه ، حه كیم، دختۆر ل ور زه هفــن، به لكی ئەم كولا خوه  

چاره سه ر بكن، تو چ دبێژی؟"
"به لــێ كا ئــەز چ بێژم، تو دزانی. لێ  كو تــو چوویی زوو ڤه گه ره  
وا یــێ دبینــی  كو ئەز ته نێمه ، په ز و ده وارێ مه  هه نه ." كاردووك، 
"به لێ ئەز ئێ زوو ڤه گه رم گاڤا كو من هه كیمه ك دیت وێ گاڤێ ئەز 
ئێ بزیڤرم ئیجار ئەز ئێ ته  ببم و هه رم." كا هازریا من ببینه  ئەز ئێ 
ســبه  زوو رابم.. ل ســه ر ڤێ گۆتنا داوی بریار هات گرتن. كاردووك 
سبه ترێ كه ته  رێ و به رێ خوه دا چیێ- رێیا باژێر-  و چوو. د رێ 
ده   برچیبوو و نان خوار؛ تی بوو ل سه ر كانیا ئاڤێن وه كی جه مه د 
ئاڤ ڤه خوار. چه ند  رۆژ چه ند شــه ڤ شــوون ده  گه ر په یا گه ر ب 
ئەره به یــان خــوه  گهانده  باژاره كی ئەجێب و مه زن. باژه ره كی وســا 
قه لابالخ بوو، ته  دگۆت قه ی ژخوه  رۆژا هه شرێیه . كه ت ناڤ باژێر، 
هه تا ئێڤارێ گه ریا راستی مرۆڤێن جه له ب جه له بی هات. یێن سۆر، 
یێن ره ش و یێن زه ر، یێن بپرچ و یێن بێپرچ. له  نێزی ئێڤارێ راستی 
مرۆڤه كی وســا هات، ئەڤ راســتهاتنا ڤی مرۆڤی رووپه له كه  نوو د 

ژیانا كاردووك ده  ڤه كر.
كاردووك وه ستیایی ببوو، ژ بۆ بێهنڤه دانێ چاڤێن وی جهێ روونشتنێ 
دگه ریان. ل ناڤ دكانه كه  تام هه مبه رێ وی، كو تشت مشتێ ئەجێب 
دهاتــن فرۆتان. چاڤ ب ژنه كــه  زه هف ده لال كه ت )ته نێ ده لال؟(  
ژنه كا پۆر زه ر، چاڤ شــین، به ژن بلند و لاش شــدیایی بوو. پۆرێ 
وێ یێ درێژ و ره نگزێرین، وه كی دێلا هه ســپه كی ل ســه ر پشتا وێ 
ڤه  هاتبوو شــه هكرن و دچرووسی. به ژنه كه  بلند، پۆزه كی پچووك، 
له ڤێن گۆشت تژ و  گه ڤه ز ل سه ر روویێ وێ هناری بوون به ده نه كه  
نارین، پاقژ د جلێن ره نگه ره نك ده  دچلڤلی. هش و ئاقل ژ ســه رێ 

كاردووك بــر. د ژیانــا خوه  ده  تو جاری ژنه كه  وها رند كو ئەوقاس 
د بــن بانــدۆرا وێ ده  بمنه  نه دیتبوو. به لێ، چاڤێن وی گه له ك ژنێن 
بــه ژن بلنــد و ده لال كه تبوون؛ لێ د ڤێ ژنێ ده  تشــته كی ئەجێب، 
كوبــاری، نازكاهیه كه  دلگه رم، دلكێشــاندنه كه  مقنه تیســی هه بوو.. 
گه لۆ ئەڤ جن بوو ئان په ری بوو؟ چ بوو، ژ كو ده  دهات و كو ده  
دچوو.  هه زكری، هه ســابدارێ وێ؛ خوه دی، نازكیریێ وێ هه بوون 
و كی بوون؟... كاردووك كه تبوو ناڤ دۆژه ها پرســان؛ هه ر پرســێ 
تۆخمــێ ده رده كی  مه زن دچاند د ناڤ دلێ كاردووك ده . وێ ئەڤ 
تۆخم ببوونا دار د ناڤا دلێ كاردووك ده  بچكیان و ب رایێن خوه  وێ 
دلێ كاردووك  بقه لشتانا. كاردووك د ناڤ فكاران ده  وسا ماتمایی 

مابوو، ب ده نگێ كه هوه گێر ره  ب خوه  هه سیا.
كه كێ تو چای ڤه دخوی؟

كاردووك ڤه جنقــی، زڤری، زق ل ناڤا چاڤێ خۆرت نهێری، پشــتی 
كێلیه كی سه ر هشێ خوه ڤه  هات و گۆت؛

ئه و كه چا هان كییه ، كه چا كێیه ، ژ كوو یه؟ 
خۆرت به رسڤاند "كیژان كه چ؟"

كاردووك به رێ خوه  زیڤراند ل دكانێ نهێری، بالا خوه  دایێ تو ژن 
و كه چ نه خوویا بوو، ل دكانێ. د به ر خوه  ده  گۆت، ئەڤ ب كو ده  

چوو ره ببی! دبه  ئەڤ خه ون بوو؟
خۆرت ب دوور كه ت و چوو. كاردووك ل سه ر كورسی وه كی لاشه كی 

رهـ ژ كشیایی كه ت و روونشت.
ئــه و كه چــك كی بو و چ بوو، چمــا كاردووك ئەوقاس د بن باندۆرا 
وێ ده  ما؟ نه  ئەز نه  هوون دكارن به رسڤا ڤێ پرسا پێوست بدن.

 ئه و كاردووك، مێر بوو، مێره كی سه ر پۆزێ خوه  ره  بوو. چ بگرتا 
دقه تاند، نانێ خوه  ژ كه ڤران ده ردخست، نه  ژ مرۆڤان، نه  ژ ئاژالان 
دترســیا. ژنا وی هه بوو ژنه كه  ده لال، فداكار، كێرهاتی. زه هف ژی 
ژ هــه ڤ دوو هه ز دكرن. پشــتی ڤێ هه زكرنێ چــاوا چاڤ به ردابوو 
ژنه كــه  خه ریب، پــۆر زه ر؟ به لكی خــوه  قه ت نازنه كربــوو، دڤێ ژ 
ژنا خوه  كه ریخیبوو. قه ت شــه رم ئــەده پ ژێ ره  نه مابوو؛ كو ئیرۆ 

نه خوه شــكه تبوو كه تبوو ناڤ جی و نڤینان؟ ژنا وی ب ســه هاتان 
ئاڤ كه لاندیه ، سه ری وی شووشتییه ، پێیێ وی مست دایه ؛ لێ ئەو 
هێ ســه ر هشــێ خوه ڤه  نه هاتیه . خینجێ وێ كه چا زه رك تو تشت 
نه دفكریا؛ تو پرس نه دبه رســڤاند ته نێ دگۆت ئەز نه خواشم، به هالم 
و خوه  سه ر پشتێ، د ناڤ لهێف دۆشه كان ده  بێپه ژن درێژ كربوو.
پشتی ڤێ ره وشا بێیۆم یا كاردووك، ژ هه ر ده ڤه كی ڤره ك ده ردكه ت. 
هنه كان دگۆت، كاردووك رهستین ئێ خوه  دیتیه ، ژ ترسا قوودوومێ 
وی شكه ســتییه  به ر ڤی بێزار و بێهال كه تییه . هنه كان دگۆت باژێر 
هشێ وی ژ سه ری وی بریه ، دخوازه  ئەو ژی مالا خوه  باركه  ببه  و 
هه ره  باژێر.  هنه كان ژی دگۆت، كاردووك ل سه ر رێیا باژێر سه رێ 
زه ڤییه كی زێر ڤه شارتبوویه  لێ زێری وی دزینه ، ژ به ر ڤێ نه خوه ش 
كه تییه  و بوویه  هێسیرێ جی و نڤینان. ما، ڤڕ، ده ره و خه لاس دبن 

ب گۆتن و نڤیسێ.
چه نــد رۆژ وها ده رباس بوو كاردووك ژ ناڤ نڤینێ خوه  ده ركه ت و 
پشتا خوه  دا مالێ به رێ خوه  دا چیێ –باژێر- چوو. ژنه كه  ره به ن 
و كه له گرین، گونده كی مه راقدار و ده ڤێن ڤره ك، پرســێن بێبه رسڤ 
ل په ی خوه  هیشــتن و چوو. ژنا كاردووك جلێن ره ش ل خوه  كر. 
سێ رۆژ و سێ شه ڤ گریا، سه ر چاڤێ خوه  ل خوه  په رتاند، گۆت 
رۆژا كــو كاردووكێ من ب ســاخی، ب ســلامه تی ڤه گــه ره  و وه ره ؛ 
ئەز ئێ دوو به رانان ســه ر ژێ بكم، ل فه قر و فقاره یان به لاڤ بكم. 
ژ بــۆ خوه دێ یه ك ســاله ی ئەز ئێ رۆژی بگــرم، فتارا خوه  ژی ب 
نانــێ كارتــوو ب ئاڤا خالی ڤه كــم، هه تا مێرێ من وه ره  ژی ئەز ئێ 
د ڤی هالی شــینێ ده  بم. ب ڤان ســۆز و په یمانان بارێ ته نگه زاری 
و كاره ســه تا خــوه  ل پشــتا ڤان خێر و خێراتان كــر، لێ كاردووك 
نه زڤری. هه ر رۆژ ژنكێ ل با مه لا نڤشت چێكر، جل، نان، ئار به لاڤ 
كــر، هه ژمارا به رانێن قوربانێ زێده  كر، دیســا كاردووك نه هات. ب 
رۆژ ل شــۆپا كاردووك گه ریا، ب شــه ڤ گریا، لێ كاردووك نه هات. 
خه لكــێ دگــۆت؛ "كاردووك ل باژێر زه ویجییه ، جارا ئەول هات خوه  
خاپاند سه ڤا كه سی د گومانان ده  نه هێله ، خوه  ئاڤیته  نه خوه شیێ. 

نهــا ژی كێف كه فا وییه ، به لكــی زارۆكێن وی ژی چێببوون." ئە ڤ 
گۆتنێــن  بێیــۆم و گه نی ژنا كاردووك وســا ئاجز دكر، ژنكا ره به ن 
نه خــوه ش كــه ت. كه ت ناڤ جی و نڤینان، هال تێ ده  نه ما ژ گیری 
و گازنان. گوندی په ی مه لا جڤیان )ژ به ر كه سه كی ژنێكێ ل گوند 
تونه بوو و پسمامێن كاردووك ژی، قه ت نه  د هه یرێ كاردووك و ژنا 
وی ده  بــوون.( گۆتــن ئەم ئێ چاره یه كێ ژ ڤێ به لانگازێ ره  ببنن. 
كو ئەو ئێ ژ ڤێ ره وشا خراب خه لاس بكن. هاتن ل به ر ده رێ مالا 

كاردووك راوه ستیان.
مه لایێ گوند گۆت، "قیزا من، خوه شكا من ته  خوه  كوشت، هه تكاند، 
تو دخوازی ئەم ته  ببن مالا باڤێ ته ، دخوازی ل ڤر به . لێ كو تو 
یێ ل ڤر بی تو یێ ده ڤ ژ گری و گازنان؛ هالێ شــنێ به ردی. تێ 
تاكه لیا خوه  بدی خوه دێ، بێهنا خوه  فره ه بكی و ڤان كنجێن ره ش 
ژ خوه  بكی. ئە م دترســن كو ژ به ر ڤێ هه لوه ســتا ته  نه باشــییه ك 

وه ره  سه رێ ته ، گوند و گوندییان.
هــێ مه لا گۆتنا خــوه  نه قه داندبوو كاردووك ژ به ر دوێر ده  ده ركه ت 
هات. گوندی ته ڤ ماتمایی مابوون، ل كاردووك دنیهێرین. ده ســت، 
سه ر و چاڤێن وی، ته ڤ ب تۆز و خوه لیێ ده  مابوون. پۆر و روویێ 
وی ل نــاڤ هــه ڤ كه تبوون. ژ به ر پرچا خوه  یا ناڤده ر، ببوو وه ك 
هرچه كی پیر. قه ت ب كه سی ره  نه په یڤی و ده رباسی هوندر بوو. ژنا 
كاردووك پێشــی شابوو، لێ ئەڤ شابوون سه ر هه لوه ستا كاردووك 
منا له مبه یه كی كو تو پف بكی و ژ نشكێ ڤه  ته میری. مه لا، گوندی 

دا په ی خوه ، ماتمای، بێده نگ به لاڤ بوون و چوون.
كاردووك ئەو شــه ڤ، ب ژنا خوه  ره  قه ت نه ئاخفی. ژنا وی چ ژێ 
پرس كر به رســڤ نه دا. پشــتره  ژنــك گریا، هه ركی كــو كاردووك 
چووبوو چ كریه ، چ هاتیه  ســه ری، چ ئێش و زه همه تی كشــاندییه  
یه كبیــه ك گه ر ب گری، گه ر بێ گــری، ژ كاردووك ره  گۆت. ده نگ 
ژ كه ڤــر هــات ژ كاردووك نه هات. گرینا ژنكێ بــوو قه رین و گازیی 
:"خــوه زی ب مرنــا ته ؛ نه  ب هاتنا تــه  و ڤی هالی. كو تو بمریایی 
من ئێ بگۆتا ته بایه كی ســه رێ چیایه كی ئەو خوه ر و مر، لێ ئەڤ 



یه
زی
هر
یو

هر
ون
ه
یو

هب
هد
یئ
ێك
ڤار
گۆ
،
ێن
ەل
ك

20
18
ی
تان
زس



رە
ما
ژ

89

4

چیرۆك

هالێ ته ".
 ژنكێ دا و نه دا كاردووك ده نگ نه كر. كاردووك سبه ترێ هه ڤرنگه ك 
دا ده ســتێ خوه  ل ســه ر كه ڤره كی روونشــت ده مه كه  درێژ بێده نگ 
ل هه ڤرنگــێ و ل خــوه  نهێری. پشــتره  روو ســمبێلێن خوه  دا به ر 
هه ڤرینــگا، خوه  تازی كر، ته  یێ بگۆتا قێی دین بوویه . هه ر ده رێ 
خوه  قوساند، ژنك به ر خوه  ده  دگریا دلێ وێ ب مێرێ وێ ب ڤێ 
پرچا گور، ســمبێلێ بۆق، دشــه وتی. لێ بێفه یده  بوو. ل به ر چاڤێ 
ژنا كاردووك مێرێ وێ وســا هاتبوو گوهه رتن ل ده ره كی دن بدیتیا 
ناســنه دكر. خــۆرت ببوو، لێ ئــەو هه یبه ت ئەو ئەزامــه ت نه مابوو. 
پشــتی ڤێ قوســاندنێ كاردووك پرچا خوه  ب گێزیه كی كۆم كر دا 
سه ر هه ڤ و ئاگر به ردایێ. ئاگر ب پرچێ كه ت، بێهنا پرچا شه ویتی 
ل گونــد بــه لاڤ بوو، ب رۆژان ژ گوند ده رنه كه ت ئەڤ بین )بێهن(. 
كاردووك په ز و ده وارێن خوه  دا پێشــیا خوه  هلدا و بر. ئە و په ز و 
ده وار بوون كو ب ســایا ســه رێ شیر، به خ و گۆلكێن وان ده  ببوونا 
ده وله مه نــدێ گوند. ئە و پــه ز و ده وار بوون كو نۆلا چاڤێ خوه  ئەو 
ته لبێ كربوون، برینێن وان ده رمان كربوون، پرچا وان قوساندبوون، 
ناڤ ل وان كربوون، ئیرۆ ژی، ته ڤ ل به ر چاڤێ وێ وه ندا دبوون. 

ده ردێ ژنێ سه ت بوون بڤێ چویێنێ ره  بوون هه زار.
ژنا كاردووك، ئێدی هێڤی ژ كاردووك بریبوو. نه  په ز، نه  ژی ده وار 
مابــوو. ته نێ برچی ل ده ســتێ خه لكێ دنهێــری و د هالێ خوه  ده  
دشــه ویتی رۆژێ، گۆتنه ك ل پــه ی وێ و مێرێ وێ دكه ت. دگۆتن: 
كاردووك دین بوویه ، ئەسلێ خوه  ژ بیر كریه ، خاینتی ژ دێ، باڤێ 
خوه  ره  كریه ، "سمبێلێ مرۆڤ نامووسا مرۆڤە" مرۆڤ چاوا ژێ دكه .
زڤســتان هاتبوو. زڤســتانێ ســه قه م ســر و به رفا خوه  كۆم كربوو 
دیســا بهاله كی دژوار د ســه ر گوندیان ده  گرتیبوو. گوندیان ده ست 
ب شــه واتا ســه رگین و گۆنیان كربوون. لێ د هشــێ هه ركه سی ده  
تشــته ك هه بوو؛ ئەو ژی ره وشــا كاردووك یا نه دیار بوو. گه لۆ ڤێ 
زڤستانێ ل سه ر چیان چ دكر، ب كو ده  چوو و چاوا بوو، نه قه فلی؟ 
به لكی ژی جه مه د گرتبوو، ئان ژی د باگه ره كێ ده  خه نیقیبوو و چ 

بوو به لكی قوریفیبوو.
  ژنــا كاردووك، ژ شــه فه ق ده  رابووبــوو، به رفــا ده ریــێ مالا خوه  
ئاڤێــت، هنه ك ســه رگین ئاڤێت به ر ســۆبا خوه  و پــالا خوه  دابوو 
به لگیه كی كه ت ناڤ خه ون و خیالان. گه له ك ب ڤی ئاوایی روونشت. 
ده نگێ ده ریێ ســه ه كر، ژ نشــكا ڤه  ڤه جنقی ژ رامانان خوه  شیار 
بوو و رابوو ســه ر پیان، كو كاردووك به ر چه ڤێ خوه  دیت، چاڤێن 
وێ فــره ه بــوون ره نــگ لێ چوو و د جی ده  كه ت، ژ خوه  ڤه  چوو. 
كاردووك خوه  دا به ر سۆبێ ده ست و پێیێن خوه  یێن قه فیلی گه رم 
كر. سرێ به ده نا وی بریبوو هه ر ده رێن وی قه فیلی و د سه ر هه ڤ 
ده  قورچیمــی بوون. ب گه رماهیا ســۆبێ هێدی هێدی جه مه دا ناڤ 
دلــێ خوه  هه لاند و ب خوێدانه كه  گــوڕ ره  خوه  ئەردێ درێژكر. ژنا 
كاردووك گاڤا كو د سه ر هشێ خوه  ده  هات، كاردووك ل به ر سۆبێ 
درێژكــری )دیــت. مێرێ وێ یــێ به رێ چووبوو، یه كــی دن هاتبوو 
شوونا وی. یه كی ژارك، ده ڤ و لێڤێ كه تی ناڤهه ڤ، ره به ن، بێچاره  
وســا ل ئەردێ دره ژكری ســه كنی بوو. جل و به رگێن كاردووك ژێ 
كــر. كاردووك قه ت هشــیار نه بوو، لێ كــو كاردووك ته ڤ ده  تازی 
كر بالا خوه  دایێ پرچا به ده نا وی ته ڤ چوویه . ته نێ شوونا خالێ 
پرچــێ مایــه ، ژنكێ شــه رم كــر، ژ مێرێ خوه  یێ تــازی. منا جارا 
یه كه میــن وها تازی رووت دتیبه  مێرێ خــوه ، رابوو لهێفه ك ئاڤێته  
ســه ر مێــره  خــوه . كاردووك وه كی مریــا رازابوو، هایــا وی قه ت ژ 
تشته كی تونه بوو، ژنا وی ل به ر سه ری روونشت و ب سه هاتان گریا. 
جارنــا ده نــگ ب كاردووك دكه ت" "ئاخ پرچا من، من ئەو ژی ژێكر" 

ژنكێ تو تشت ژ ڤێ خره  خرا مێرێ خوه  فێم نه كر.
ده ما كو كاردووك شیار بوو، ده ستێ خوه  د ناڤ ده ستێ ژنا خوه  
ده  دیت؛ ل چاڤێن ژنا خوه  ب ئاورێن شه رمێنی و خه مگین نهێری، 
گۆت، "ئه ز زه هف نه خوه شــم و دجه مدم كا لهێفه كه  دن ژی باڤێژه  
ســه ر من.." ژنك ژ نشــكه  ڤه  رابوو دوو  لهێف ب هه ڤ ره  ئاڤیته  
سه ر مێره  خوه ، چوو سه رگین ئانی سۆبه  گوڕ كر. ژ مال ده ركه ت، 

به رێ خوه  دا مالا خالێ به كر و مه شیا.

قاســه ك ب شــوون ده  ب ژنا كاردووكی ره  مه لا، خالێ به كر و دوو 
ســێ گوندیی هاتن  هوندر. به كر ده ســتێ كاردووك گرت، كێلیه كی 
ســه كنی، ســه رێ خوه  بلند كــر و گۆت: "ئاگــرێ وی وه كه  ئاگرێ 
دۆژه هێیه ، كا زوو بكن، بله زینن ئەم ئێ جامێر ببن و هه رن باژێر با 
هه كیم، ئەڤ تشتێ هان ژ سه رێ من زێده یه  ئەز نكارم ڤی جامێری 

باش بكم."
چه ند ده قێ پشــتی ڤێ گۆتنێ دوو ســێ گوندیان كاردووك خستنه  
خزاكه كی ب لهێف،  كولاڤ و به تانیان ئەو پێچان و به رێ خوه  دان 
چیێ و چوون. ژنا كاردووك ل په ی وان د شوونا رێتنا ئاڤێ ده  گریا 
و هێسیر باراند. گوندیان پشتی هه ولدانه كه  دژوار، ب ته نگه زاریه كه  
كوور، ب ته كۆشینه كه  مه زن ل هه مبه ر به رفێ پشتی چار سه ه اتان 
گهشــتن قونتارا چیێ. با دهــات، د ناڤ پێلێن خوه  ده  به رفا پوك 
كۆم دكر و ل ناڤا چاڤێن گوندیان دخســت. قاســه كی شوون ده  با 
زێده  بوو، هه ر دچوو گوڕ دبوو. باگه رێ ده ست پێكر. رێوی بێچاره  
ل هه ڤ جڤیان، نكاربوون بمه شیانا. خوه  خستن به ر تالدێ خزاكێ 
به ندا ڤه كرنا به رف و باگه رێ سه كنین. چقاس دچوو با گوڕ دبوو ژ 
به رفێ  چاڤ چاڤان نه ددیت، لاشــێن گوندیان ته ڤ قه ریسی بوون، 
ئێدی نكاربوون خوه  د جی ده  بله پتینن. كولیێن به رفێ وســا پڕ و 
ســار بــوون نۆلا قامچیێن ته ڕ ل نــاڤ چاڤێن وان دكه تن، ئەو بێزار 

دخستن. 
پشــت چه ند ســه ه اتان باگه رێ ڤه كر لێ كاردووك و هه موو گوندی 
قه فیلیبوون. ئە نجه خ ده ڤێن وان ته نێ دله پتین. كاره سه تا مه زن نه  
ئەڤ بوو، كو ورینا گوران هات خۆف و ترسه كه  بێهه مپا كه ته  دلێن 
وان.. ئێــدی ته ڤــا ژی زانیبــوون كو گور وه رن و خلاســبوونا  وان 
قه ت تونه یه . ســه یت ده ســتێ خوه  ئاڤیته  بنێ دۆشــه كا كاردووك، 
خوه ســت تڤنــگا  خــوه  ده رخه ، لێ تاقه ت د مــل ده  نه مابوو هه تا 
گولێ ده رخســتا بدا به ر ده ڤی تڤنگێ.  هه ڤالێن وی یێن دن د جی 
ده  قه ریسیبوون ژخوه  نكاربوون خه به ر بدانا. سه یت سه رێ خوه  ب 

زۆرێ بلند كر ل ناڤ چاڤێن گوران نهێری.

چیرۆك

ل ســه ر ده ره نگ كه تنا كاردووك و گوندیان، مه لا گوندی كۆم كرن 
ل رێبه ریــا یه كــی زانا دان په یێ شــۆپا گوندیان ب لــه ز چوون. د 
ملــێ وان ده  تڤنــگ، د ده ســتێ وان ده  فانۆس و له پك زوو ب زوو 
دمه شیان. پشتی گه ره كه  درێژ نێزی ئێڤارێ راستی لاشێن وان یێن 
قه تقه تی هاتن. گوران ئەو ته ڤ ژ هه ڤ دوو به لاڤ كربوون. هه موو 
مربوون. لاشێ كاردووك د ناڤ لهێف و به تانیێ ده  ل سه ر خزاكێ 
ڤه  گرێدای، وه كی خوه  سه كینیبوو؛ هكمێ درانێن گوران ب جه مادا 

سه ر به تانی و لهێفان لێ سه ر كاردووكی نه چووبوو. 


